КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын “Войтырлӧн сьӧмкуд” проект йылысь” 
Коми Республикаса Юралысьлысь 2016 во ода-кора тӧлысь 13 лунся 
66 №-а Индӧд збыльмӧдан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся
252 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Коми Республикаын “Войтырлӧн сьӧмкуд” проект йылысь” Коми Республикаса Юралысьлысь 2016 во ода-кора тӧлысь          13 лунся 66 №-а Индӧд збыльмӧдан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
2 пунктса 9 пунктув оз лӧсяв войтырлӧн проектъяслы, кутшӧмъяс кутасны участвуйтны 2020 во вылӧ войтырлысь проектъяс бӧрйӧмын.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                        М. Порядин
Сыктывкар
2020 вося тӧвшӧр тӧлысь 21 лун
12 № 
Коми Республикаса Веськӧдлан котырлӧн
2020 во тӧвшӧр тӧлысь 21 лунся 12 №-а шуӧм дорӧ
СОДТӦД
“Коми Республикаын “Войтырлӧн сьӧмкуд” проект йылысь”
Коми Республикаса Юралысьлысь 2016 во ода-кора тӧлысь 13 лунся 66 №-а Индӧд збыльмӧдан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ пыртӧм
ВЕЖСЬӦМЪЯС
“Коми Республикаын “Войтырлӧн сьӧмкуд” проект йылысь” Коми Республикаса Юралысьлысь 2016 во ода-кора тӧлысь 13 лунся 66 №-а Индӧд збыльмӧдан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмын:
1. “Войтырлӧн сьӧмкуд” проект збыльмӧдан тшупӧдъясын, кутшӧмъясӧс вынсьӧдӧма шуӧмӧн (1 №-а содтӧд):
1) 2 пунктын:
а) дас кыкӧд абзацын “йирым тӧлысь 1 лунӧдз” кывъяс вежны “вӧльгым тӧлысь 1 лунӧдз” кывъясӧн, “гражданакӧд” кыв вежны “олысьяскӧд” кывйӧн;
б) дас коймӧд да дас нёльӧд абзацъяс гижны тадзи:
“Пӧрадоклӧн 21 пунктӧн урчитӧм случайясын VІ тшупӧд збыльмӧдӧмсӧ нюжӧдӧны I тшупӧд заводитчан во бӧрын локтан волӧн ӧшым тӧлысь 1 лунӧдз;
VІІ тшупӧд – І тшупӧдлӧн заводитчан во бӧрын локтан ӧчереднӧй волӧн ӧшым тӧлысь 20 лунӧдз Коми Республикаса Юралысьлӧн Администрацияӧ кар кытшъяслӧн, муниципальнӧй районъяслӧн меставывса асвеськӧдлан органъясӧн войтырлысь проектъяс збыльмӧдӧм йылысь юӧр ыстӧм.”.
2. Войтырлӧн проектъяслысь “Войтырлӧн сьӧмкуд” проект дорӧ индӧм муртӧсъяслы лӧсялӧмсӧ урчитӧм серти удж котыртан пӧрадокын, мый вынсьӧдӧма шуӧмӧн (2 №-а содтӧд), (водзӧ – Пӧрадок):
1) 2 пунктын:
а) “е” пунктувса медводдза абзацын “проектъяс серти, кутшӧмъяс серти 2019 воын муниципальнӧй юкӧнъясын нуӧдісны гражданалысь чукӧртчӧмъяс,” кывъяс киритны;
б) “ж” пунктув гижны тадзи:
“ж) агропромышленнӧй комплекс юкӧнын – пӧртӧны олӧмӧ видз-му овмӧс прӧдукция, вӧрын быдмысь сёян ресурсъяс да бурдӧдчан быдмӧгъяс, мыйяс быдмӧны асьныс, переработайтӧм, нянь, пызьысь пӧжалӧмторъяс да юмовторъяс вӧчӧм серти войтырлысь проектъяс, кытчӧ пырӧны татшӧм удж сикасъяс:
технологическӧй оборудование (сы лыдын модульнӧй цехъяс) ньӧбӧм вайӧм серти, пусконаладочнӧй, шеф- да (либӧ) монтажнӧй уджъяс серти рӧскодсӧ тӧд вылӧ босьтӧмӧн случайясын, кутшӧмъясӧс урчитӧма сійӧс ньӧбӧм вылӧ сёрнитчӧмлӧн условиеясӧн;
шыбласъяс иналӧм вылӧ оборудование ньӧбӧм вайӧм серти, пусконаладочнӧй, шеф- да (либӧ) монтажнӧй уджъяс серти рӧскодсӧ тӧд вылӧ босьтӧмӧн случайясын, кутшӧмъясӧс урчитӧма сійӧс ньӧбӧм вылӧ сёрнитчӧмлӧн условиеясӧн;
производственнӧй да видзан жыръяс (зданиеяс) кыпӧдӧм, ньӧбӧм, выльмӧдӧм, дзоньталӧм;
канализация, вентиляция, биӧн могмӧдӧм, шоныдӧн могмӧдӧм, кӧдзыд да пӧсь ваӧн могмӧдӧм да весалан сооружениеяс лӧсьӧдӧм лӧсялана оборудование ньӧбӧмсӧ тӧд вылӧ босьтӧмӧн;
мутасын дезинфекционнӧй мытшӧдъяс да потшӧс лӧсьӧдӧм (скӧт начкан пунктъясын да площадкаясын);
кассӧвӧй аппаратъяс, прӧдукция маркируйтӧм, штрихкодируйтӧм вылӧ оборудование да налы уджтасулов ньӧбӧм;
сёян-юан новлӧдлӧм вылӧ транспорт средствояс – фургонъяс ньӧбӧм;
ХАССП принципъяс вылын подулалӧм процедураяс дасьтӧм да пыртӧм серти услугаясысь мынтысьӧм (прӧдукция переработайтӧм либӧ вӧчӧм серти стӧча индӧм объектлы);”;
в) “к” пунктув гижны тадзи:
“к) олан пунктъяссӧ кӧдзыд ваӧн могмӧдан ӧшмӧсъяс лӧсьӧдӧм – пӧртны олӧмӧ муниципальнӧй эмбурӧ пырысь кӧдзыд ваӧн абу ӧтув могмӧдан системаса ӧшмӧсъяс дзоньталӧм, выльмӧдӧм да кыпӧдӧм серти войтырлысь проектъяс, мыйяс улын гӧгӧрвосьӧны кӧдзыд ваӧн ӧтув могмӧдан системакӧд технологическӧя йитчытӧм сооружениеяс да устройствояс да кутшӧмъясӧс индӧма олысьясӧс юан ваӧн могмӧдӧм вылӧ.”;
2) 6 пунктӧ содтыны татшӧм сюрӧса мӧд абзац:
“Сэк, кор Шыӧдчысьӧс колӧ вежны сы вӧсна, мый меставывса асвеськӧдлӧм йылысь оланпастэчасыс вежсис, сэки выль Шыӧдчысь сетӧ Администрацияӧ тайӧ Пӧрадоклӧн 13 пунктса медводдза абзацын урчитӧм кадколастысь оз сёрджык документъяссӧ, кутшӧмъясӧс урчитӧма тайӧ Пӧрадоклӧн 7 пунктса медводдза абзацын, “г”, “д”, “и” пунктувъясын, а сідзжӧ инӧда актлысь копиясӧ, мый вежис меставывса асвеськӧдлӧм йылысь оланпастэчассӧ.”;
3) 7 пунктын:
а) “б” пунктув гижны тадзи:
“б) войтырлысь проект тшупӧдъясӧн олӧмӧ пӧртан план, кутшӧмӧс кырымалӧма лӧсялана муниципальнӧй юкӧнлӧн администрацияса юралысьӧн (юрнуӧдысьӧн) либӧ сыӧн уполномочитӧм мортӧн, овмӧдчӧминса юралысьӧн;
Верктуя нырвизьяс серти, кутшӧмъясӧс урчитӧма Пӧрадоклӧн 2 пунктса “а” да “ж” пунктувъясӧн, войтырлысь проект тшупӧдъясӧн олӧмӧ пӧртан плансӧ кырымалӧ овмӧс нуӧдысь субъект;”;
б) “е” пунктувса медводдза абзацын “лӧсялана муниципальнӧй юкӧнса гражданалӧн чукӧртчӧм серти” кывъяс вежны “гражданалӧн чукӧртчӧм серти, кутшӧмӧс нуӧдӧма лӧсялана муниципальнӧй юкӧнын,” кывъясӧн;
в) “з” пунктувса мӧд абзацын “юридическӧй кывкутысьяс” кывъяс бӧрын содтыны “(сьӧмкуд учреждениеяс, канму да муниципальнӧй предприятиеяс кындзи) (водзӧ – юридическӧй кывкутысьяс)” кывъяс;
г) “и” пунктулын:
медводдза абзац гижны тадзи:
“и) документ копияяс, мыйяс эскӧдӧны объектлысь (объектъяслысь), кӧні кутасны нуӧдны войтырлысь проектъяс олӧмӧ пӧртӧм серти уджъяссӧ, муниципальнӧй эмбурӧ пырӧмсӧ, кутшӧмъясӧс эскӧдӧма лӧсялана муниципальнӧй юкӧнлӧн администрацияса юралысьӧн (юрнуӧдысьӧн), либӧ документъяс, кутшӧмъяс эскӧдӧны, мый объектъяссӧ сувтӧдасны балансӧвӧй учёт вылӧ (сэк, кор стрӧитӧны выльӧс) да найӧс видзӧмыс (дзоньталӧмыс) оз ло бокӧвӧй организацияяслӧн кывкутана могӧн:”;
коймӧд абзацын “витӧд абзацын” кывъяс вежны “нёльӧд абзацын” кывъясӧн;
нёльӧд абзац киритны;
4) 18 пунктӧ содтыны татшӧм сюрӧса мӧд абзац:
“Олӧмӧ пӧртысь власьт органъяс урчитӧм пӧрадокын сетӧны Коми Республикаса Веськӧдлан котырлы видлалӧм вылӧ Коми Республикаса Веськӧдлан котырлысь нормативнӧй инӧда акт, мый вынсьӧдӧ Коми Республикаса республиканскӧй сьӧмкудйысь меставывса сьӧмкудъяслы муниципальнӧй юкӧнъяс костын ӧнія финансӧвӧй волӧн ода-кора тӧлысь 1 лунӧдз субсидияяс юклӧмсӧ, кутшӧмъясӧс веськӧдӧны войтырлысь проектъяс збыльмӧдӧм вылӧ, кутшӧмъясӧс бӧрйӧма “Войтырлӧн сьӧмкуд” проект серти, субсидияяс кындзи, кутшӧмъясӧс веськӧдӧны войтырлысь проектъяс збыльмӧдӧм вылӧ, кутшӧмъясӧс содтӧд бӧрйӧма тайӧ Пӧрадоклӧн 21 пункт серти.”;
5) 21 пунктӧ содтыны татшӧм сюрӧса 1.2 пунктув:
“1.2) Шыӧдчысьяс кӧ ӧткажитчисны войтырлысь проектъяс олӧмӧ пӧртӧмысь артмӧдчӧм улӧ кырымпас пуктӧм (сійӧс кырымалӧм) бӧрын войтырлысь проектъяс олӧмӧ пӧртӧм вылӧ субсидия вуджӧдтӧдз. Та дырйи Олӧмӧ пӧртысь власьт лӧсялана органъяс артмӧдчӧмсӧ дугӧдан лунсянь 3 уджалан лун чӧжӧн юӧртӧны Администрацияӧ;”;
6) 23 пункт гижны тадзи:
“23. Тайӧ Пӧрадоклӧн 21 пунктса 1.1, 1.2, 2 да 3 пунктувъясын индӧм случайяс дырйи содтӧд бӧрйӧмсӧ нуӧдӧны татшӧм пӧрадокын.
Администрация Олӧмӧ пӧртысь власьт органсянь тайӧ Пӧрадоклӧн 21 пунктса 1.1, 1.2, 2 да 3 пунктувъясын индӧм уведомление босьтан лунсянь 3 уджалан лун чӧжӧн ыстӧ Шыӧдчысьяслы, кодъяслысь войтырлысь проектъяссӧ тайӧ Пӧрадоклӧн 17 пункт серти пыртӧма рейтинг серти бӧрйӧмӧ, содтӧд бӧрйӧмсӧ нуӧдӧм йылысь уведомлениеяс.
Содтӧд бӧрйӧмын участвуйтӧм могысь Администрация вермӧ мӧд пӧв корны Шыӧдчысьлысь тайӧ Пӧрадоклӧн 7 пунктын индӧм документъяссӧ либӧ налысь юкӧнсӧ.
Шыӧдчысь Администрациясянь содтӧд бӧрйӧмсӧ нуӧдӧм йылысь уведомление босьтан лунсянь 5 уджалан лун чӧжӧн сетӧ подулалӧм ӧткажитӧм либӧ содтӧд бӧрйӧмын участвуйтны сӧгласлун тайӧ пунктса коймӧд абазын индӧм документъяс содтӧмӧн.
Администрация Шыӧдчысьяссянь тайӧ пунктса нёльӧд абзацын индӧм документъяс босьтан лунсянь 3 уджалан лун чӧжӧн сетӧ найӧс, а сідзжӧ тайӧ Пӧрадоклӧн 14 пунктын индӧм документъяссӧ войтырлӧн проектъяс серти, кутшӧмъясӧс пыртӧма рейтинг серти лӧсялана бӧрйӧмӧ, Комиссияӧ. 
Комиссия тайӧ пунктлӧн витӧд абзацын индӧм документъяс воан лунсянь 3 уджалан лун чӧжӧн видлалӧ найӧс да рейтинг серти бӧрйӧмлысь бӧртасъяс тӧд вылӧ босьтӧмӧн бӧрйӧ быд верктуя нырвизь серти, кутшӧмъяс серти воисны уведомлениеяс. Быд верктуя нырвизь серти содтӧд бӧрйӧм прӧйдитӧм проектъяслысь лыдсӧ арталӧны рейтинг серти бӧрйӧмлысь бӧртасъяссӧ да сьӧм мындасӧ, мыйта колӧ найӧс олӧмӧ пӧртӧм вылӧ уведомлениеын индӧм Коми Республикаса республиканскӧй сьӧмкуд сьӧм серти, тӧд вылын кутӧмӧн.
Сэк, кор балл лыдыс ӧткодь, верктуйсӧ босьтӧ войтырлӧн проект, код серти заявкасӧ сетісны мукӧдсьыс водзджык. Заявкалысь воан кадпассӧ индӧны тайӧ Пӧрадоклӧн 9 пункт серти.
Сэк, кор став Шыӧдчысь тайӧ пунктса нёльӧд абзац серти сетіс подулалӧм ӧткажитчӧм, тайӧ пунктса квайтӧд абзацын урчитӧм кадколастӧ Комиссия примитӧ содтӧд бӧрйӧмсӧ артмытӧмӧн лыддьӧм йылысь помшуӧм.”;
7) 25 пункт гижны тадзи:
“25. Кар кытшъяслӧн, муниципальнӧй районъяслӧн меставывса асвеськӧдлан органъяс ыстӧны Администрацияӧ войтырлысь проектъяс олӧмӧ пӧртӧм йылысь юӧр форма серти, кутшӧмӧс вынсьӧдӧ Администрация да сійӧс вынсьӧдан лунсянь 3 уджалан лун чӧжӧн йӧзӧдӧ “Ӧтуввез” юӧртан да телекоммуникация везйын официальнӧй сайтын.
Субсидияясӧн вӧдитчан окталунсӧ донъялӧны Олӧмӧ пӧртысь власьт органъяс Коми Республикаса оланпастэчасӧн урчитӧм пӧрадокын.
Сэк, кор субсидия сетан волӧн ӧшым тӧлысь 31 лун вылӧ Шыӧдчысь эз воӧдчы субсидияӧн вӧдитчан бӧртаслӧн значениеӧдз, кутшӧмӧс урчитӧма Артмӧдчӧмӧн, вӧдитчӧны кывкутана мераясӧн, кутшӧмъясӧс урчитӧма Коми Республикаса республиканскӧй сьӧмкудйысь “Войтырлӧн сьӧмкуд” проект серти бӧрйӧм войтырлысь проектъяс олӧмӧ пӧртӧм вылӧ субсидияяс сетан правилӧясӧн, кутшӧмъясӧс вынсьӧдӧма Коми Республикаса лӧсялана канму уджтасъясӧн.”;
8) Коми Республикаын “Войтырлӧн сьӧмкуд” проект олӧмӧ пӧртӧм серти войтырлысь проектъяс бӧрйӧмӧ пырӧдчӧм вылӧ заявкаын (Пӧрадок дорӧ 1 содтӧд):
а) 3 пункт гижны тадзи:
“3. Овмӧдчӧминын, кар кытшын олысь лыд (морт лыд, Канму статистика серти федеральнӧй службалӧн Коми Республикаын мутас органлӧн мыччӧдъяс серти заявка сетан волӧн тӧвшӧр тӧлысь 1 лун вылӧ):________”;
б) содтыны татшӧм сюрӧса выль 9 пункт:
“9. Войтырлӧн проектӧн юрнуӧдысь: ___________________________
                                                                              (О.Н.В. тырвыйӧ)
Чин: _________________________________________________
йитчан телефон: __________________________________________
электроннӧй пошта: ________________________________________”;
в) 9 да 10 пунктъяс лыддьыны лӧсялӧмӧн 10 да 11 пунктъясӧн;
9) “Войтырлӧн сьӧмкуд” проект дорӧ индӧм муртӧсъяслы войтырлӧн проектъяслысь лӧсялӧмсӧ донъялӧм серти отраслевӧй кывкӧртӧдын (Пӧрадок дорӧ 2 содтӧд):
а) 2 позицияын “20 балл” кывъяс вежны “10 балл” кывъясӧн;
б) 3.2 позицияын “10 балл” кывъяс вежны “8 балл” кывъясӧн;
в) содтыны татшӧм сюрӧса выль 5.1 позиция:
“
	5.1. Мытшӧдсӧ индӧмын да проект видлалӧмын гражданалӧн участвуйтӧм (донъялӧны ӧтвывтӧмӧн):
а) проект вӧзйысьӧн лоӧ муниципальнӧй юкӧнса олысь:
сідз – 2 балл;
абу – 0 балл;
б) мутасын олысь лыд, кӧні кӧсйӧны пӧртны олӧмӧ войтырлысь проектсӧ, кодъяс участвуйтісны чукӧртчӧмын (500 мортӧдз олысь лыда мутаслы):
50 морт да унджык либӧ олысьяслӧн ӧтувъя лыдысь 20% да унджык – 2 балл;
50 мортысь этшаджык либӧ олысьяслӧн ӧтувъя лыдысь 20% да этшаджык – 0 балл;
в) мутасын олысь лыд, кӧні кӧсйӧны пӧртны олӧмӧ войтырлысь проектсӧ, кодъяс участвуйтісны чукӧртчылӧмын (500 мортсянь да унджык олысь лыда мутаслы):
100 морт да унджык – 2 балл;
100 мортысь этшаджык – 0 балл;
г) эмӧсь фото-, видеоматериалъяс, мыйяс эскӧдӧны чукӧртчылӧмын олысьяслысь участвуйтӧмсӧ:
эмӧсь – 1 балл;
абуӧсь – 0 балл.
Пуктӧм балл гӧгӧрвоӧдӧм: _____________
	


”;
г) 5.1 да 5.2 позицияяс лыддьыны лӧсялӧмӧн 5.2 да 5.3 позицияясӧн;
д) 7.2 позицияын:
“б” пунктын “5 балл” кывъяс вежны “2 балл” кывъясӧн;
“в” пунктын “5 балл” кывъяс вежны “3 балл” кывъясӧн;
е) содтыны татшӧм сюрӧса 8 да 9 позицияяс:
“
	8. Муниципальнӧй юкӧнса олысьяслы проект йылысь юӧртӧм эскӧдысь материалъяс содтӧмӧн (донъялӧны ӧтвывтӧмӧн):
а) проект водзвыв видлалӧмлы сиӧм мероприятиеяс нуӧдӧм (вӧзйӧмъяс корӧм, юӧртан стендъяс, водзвыв чукӧртчылӧмъяс, юасян листъяс, анкетаяс, быд керкаӧ пыравлӧмӧн ветлӧм да с.в.):
вӧліны – 1 балл;
эз вӧвны – 0 балл;
б) граждана чукӧртчывтӧдз олысьяслы проект йылысь некымынысь юӧртӧм:
йӧзӧс юӧртан печатнӧй средствоясӧн вӧдитчӧмӧн (водзӧ – ЙЮС) – 1 балл;
социальнӧй везъясӧн вӧдитчӧмӧн – 1 балл;
эз вӧв юӧртӧма – 0 балл;
в) гражданалӧн чукӧртчӧм бӧрын итогъясӧн тӧдмӧдӧм, кӧні индӧны бӧрйӧм проектъяссӧ, чукӧртчӧмын участвуйтысь лыдсӧ, олысьяслысь пайсӧ фото содтӧмӧн:
печатнӧй ЙЮС-ын – 2 балл;
социальнӧй везъясын – 2 балл;
чукӧртчылӧмлӧн итогъясӧн эз вӧв тӧдмӧдӧма – 0 балл.
Пуктӧм балл гӧгӧрвоӧдӧм: _____________
	

	9. Шыӧдчысьӧн кӧсйысьӧмъяссӧ збыльмӧдӧм, кутшӧмъясӧс воддза финансӧвӧй воӧ артмӧдчӧм серти урчитӧма олӧмӧ пӧртысь власьт орган:
 кӧсйысьӧмъяс збыльмӧдӧмсӧ торкавлӧмаӧсь – -2 балл (минус 2 балл).
Пуктӧм балл гӧгӧрвоӧдӧм: _____________
	


”.
3. “Войтырлӧн сьӧмкуд школаын” сьӧмкуд сӧвмӧдӧмын школалӧн водзмӧстчӧм серти пилотнӧй проект йылысь положениеын, кутшӧмӧс вынсьӧдӧма шуӧмӧн (4 №-а содтӧд):
1) 1 пункт гижны тадзи:
“1. “Войтырлӧн сьӧмкуд школаын” сьӧмкуд сӧвмӧдӧмын школалӧн водзмӧстчӧм серти пилотнӧй проектлӧн (водзӧ – пилотнӧй проект) медшӧр могӧн лоӧ кыскыны велӧдчысьясӧс йӧзлы тӧдчана проектъяс олӧмӧ пӧртӧмӧ, кутшӧмъяс пырӧны Коми Республикаын муниципальнӧй юкӧнъясса велӧдан организацияяслӧн, содтӧд тӧдӧмлун сетан канму да муниципальнӧй велӧдан организацияяслӧн веськӧдлӧм улӧ (водзӧ лӧсялӧмӧн – школаяс, велӧдан организацияяс).
Пилотнӧй проект серти проектнӧй вӧзйӧмъяссӧ вӧзйӧны да бӧрйӧны школаясын 7-11 класса; велӧдан организацияясын велӧдчысьяслӧн ӧтувъясса велӧдчысьяс (клубъяс, секцияяс, кружокъяс, лабораторияяс, студияяс, оркестръяс, творческӧй коллективъяс, ансамбльяс, театръяс, мастерскӧйяс, мукӧд) (водзӧ – велӧдчысьяс).”;
2) 2 пунктса коймӧд абзац гижны тадзи:
“ӧтувтны школаса ӧткотыр, ӧтвывтны велӧдан организацияса велӧдчысьясӧс;”;
3) 3 пунктын:
а) мӧд абзац гижны тадзи:
“велӧдан организациялы тӧдчана проект – проектнӧй вӧзйӧм, кутшӧмӧс велӧдан организация вӧзйӧ збыльмӧдны, кутшӧмӧс лӧсьӧдӧма велӧдчысьяслӧн водзмӧстчӧм серти, нырвизьяс серти, кутшӧмъяс оз йитчыны здание дзоньталӧмкӧд (капитальнӧя дзоньталӧмкӧд) да бурмӧдӧм-мичмӧдӧмкӧд (водзӧ – проектнӧй вӧзйӧм);”;
б) коймӧд абзацын “школаяс” кыв вежны “велӧдан организацияяс” кывъясӧн;
4) 5 пунктын:
а) коймӧд абзац гижны тадзи:
“классъясын, велӧдчысьяслӧн ӧтувъясын чукӧртчӧмъяс индӧм да нуӧдӧм, медым подулавны да видлавны велӧдчысьяслысь проектнӧй вӧзйӧмъяссӧ;”;
б) нёльӧд абзацын “школалӧн ӧтув чукӧртчӧм вылӧ” кывъяс вежны “велӧдан организациялӧн ӧтувъя чукӧртчӧм вылӧ” кывъясӧн;
в) квайтӧд абзацын “школалӧн ӧтув чукӧртчӧм дырйи” кывъяс вежны “велӧдан организациялӧн ӧтувъя чукӧртчӧм дырйи” кывъясӧн;
г) сизимӧд абзац гижны тадзи:
“велӧдан организациялӧн бӧръя гӧлӧсуйтӧм, бӧръя гӧлӧсуйтӧм бӧрын проектнӧй вӧзйӧмъяслысь рейтинг лӧсьӧдӧм.”;
д) ӧкмысӧд абзацын “школалӧн ӧтув гӧлӧсуйтӧм бӧрын” кывъяс вежны “велӧдан организациялӧн бӧръя гӧлӧсуйтӧм бӧрын” кывъясӧн;
е) дас квайтӧд абзацын “школа” кыв вежны “велӧдан организация” кывъясӧн;
5) 6 пунктса дас кыкӧд абзацын “школаяс” кыв вежны “велӧдан организацияяс” кывъясӧн;
6) 7 пунктса медводдза абзац гижны тадзи:
“7. Школаса ӧткотыръяслы, велӧдан организацияын велӧдчысьяслӧн ӧтувъяслы да йӧзлы позьӧ юӧртны социальнӧй везъяс, велӧдан организациялӧн ӧтуввез сайт пыр да велӧдчысьясӧн вӧдитчан мукӧд средство отсӧгӧн.”. 
